
سیاسی : میں شائع شدہ مضمون EMPIRE REPORTکا  HOCHULگورنر : آگر آپ کی توجہ سے نہیں گزرا
 اور اسے روکنا ہمارا فرض ہے۔  —تشدد کو ہماری جمہوریت میں کوئی جگہ نہیں ملنی چاہیے 

  
  

کا ایک اوپ ایڈ شائع کیا جو امریکہ میں سیاسی ( کیتھی ہوکل) Kathy Hochulنے گورنر  Empire Reportآج، 
اس اداریے کا متن آن اور اسے روکنے کے لیے ہم سب کی ذمہ داری کے متعلق ہے۔ —تشدد میں تشویشناک اضافے

  :اور یہ ذیل میں بھی دستیاب ہے لائن دیکھا جا سکتا ہے
  

  پر قاتلانہ حملے کی کوشش۔( ٹرمپ) Trumpصدر 
  

جان ) John Hoffmanکا قتل اور ریاستی سینیٹر ( میلیسا ہورٹمین) Melissa Hortmanمینیسوٹا ہاؤس کی اسپیکر 
  پر فائرنگ۔( ہوف مین

  
( جوش شپیرو) Josh Shapiroکو اغوا کرنے کی سازش اور گورنر ( گریچن وٹمر) Gretchen Whitmerگورنر 
  ر پر آگ لگانے کا واقعہ۔کے گھ

  
  جنوری کو ہمارے کیپیٹل پر ہونے والا پرتشدد حملہ۔ 6
  

  کا قتل۔( چارلی کرک) Charlie Kirkاور اب، 
  

یہ الگ تھلگ واقعات نہیں ہیں۔ یہ سیاسی تشدد کے ایک پریشان کن اور دن بہ دن بڑھتے رجحان کا حصہ ہیں۔ اور ہم 
  ہاں نہیں رکے گا۔نے کچھ نہ کیا تو، یہ سلسلہ ی

  
گزشتہ چند دنوں کے دوران ہم نے دونوں سیاسی دھڑوں کے رہنماؤں کو بدھ کے روز یوٹاہ میں ہونے والی وحشتناک 

لیکن ہم نے یہ بھی دیکھا کہ کچھ آوازیں اپنے ہم پرُ تشدد کارروائی کی بجا طور پر سختی سے مذمت کرتے دیکھا۔ 
وطن امریکیوں کے خلاف اعلان جنگ کر رہی ہیں اور غصے کی آگ کو بھڑکا رہی ہیں، جس نے بلا شبہ اس سب 

کے نتیجے میں ملک بھر کے تاریخی سیاہ فام کالجز و یونیورسٹیز اور سیاسی دفاتر پر بڑھتے ہوئے مجرمانہ حملوں 
  اضافے میں کردار ادا کیا ہے۔کے خطرات میں 

  
ہم سب کو، بطور ایک امریکی، اور خاص طور پر جو لوگ قائدانہ عہدوں پر ہیں کو، اس حقیقت کا سامنا کرنا چاہیے 

کہ ہم نے خود کو اس مقام تک پہنچنے دیا جہاں لوگوں کی ایک بڑھتی ہوئی تعداد یہ ماننے لگی ہے کہ جو ہم سے 
  تشدد کا استعمال قابل قبول ہے۔ اختلاف کرے ان کے خلاف

  
اس دور میں، جس کی سمت کا تعین وائرل بیان بازی اور الگورتھم کے ذریعے چیزوں کو پھیلانے سے ہو رہا ہے، 

تقریر اور تشدد کے درمیان لکیر دن بہ دن مزید دھندلاتی جا رہی ہے۔ سوشل میڈیا کے الگورتھمز متنازعہ اور جذباتی 
اس لیے نہیں کہ وہ  —کرتے ہیں۔ اور نتیجتاً، انتہا پسند بیانیے شیئر، لائک اور تجویز کیے جاتے ہیں مواد کی پذیرائی 

  حقیقت پر مبنی ہیں، بلکہ اس لیے کہ وہ زیادہ شرکت پیدا کرتے ہیں۔

ھیلتی تاثرات کے ایک گھن چکر میں گھرے ہوئے، جہاں انتہا پسندانہ زبان پ —اور ہم اس مقام تک پہنچ چکے ہیں 

  ہے، اکثر بغیر کسی رکاوٹ کے، اور آخرکار کسی کے ہاتھ سے گولی چلتی ہے۔
  

اس رجحان کو خاص طور پر خطرناک بنانے والی بات اس کی فطری انکار کی صلاحیت ہے۔ کیونکہ ہم اکثر ان 
بازی نے انہیں انتہا  کہتے ہیں، اس لیے وہ لوگ جن کی بیان" تنہا عمل کرنے والا"وحشیانہ اقدامات کرنے والوں کو 

پسندی یا تشدد کی طرف راغب کیا، یہ دعویٰ کر سکتے ہیں کہ وہ ان اعمال کے ذمہ دار نہیں جن کا انہوں نے براہِ 
راست حکم نہیں دیا۔ یہ انتہا پسند کو ذمہ داری سے بچا لیتا ہے، حالانکہ ان کی زبان سے پیدا ہونے والا تشدد دن بہ دن 

  تر ہوتا جا رہا ہوتا ہے۔زیادہ اور مزید متوا
  

کچھ لوگ یہ دلیل دیں گے کہ یہ آزادیِ اظہار پر حملہ ہے۔ میں اسے بے بنیاد کہتی ہوں۔ پہلی آئینی ترمیم شہریوں کو 
حکومتی سنسرشپ سے تحفظ دیتی ہے، لیکن یہ ہمارے عوامی سطح پر مقبول افراد کو جواب دہی سے نہیں بچاتی۔ 

  نفرت پھیلانے یا تشدد کی ترغیب کا پردہ نہیں بننا چاہیے۔اظہارِ رائے کی آزادی کو 
  

ہمیں اس خام خیالی سے نکلنا ہو گا کہ بیان بازی فقط اپنی حد تک محدود رہتی ہے۔ جب بااثر آوازیں حریفوں کو 
  انسانیت سے گرا ہوا ظاہر کرتی ہیں، تو ایسے حالات پیدا کرتی ہیں جہاں تشدد جائز لگنے لگتا ہے۔

  اس مقام پر، صرف اس رجحان کی نشاندہی کرنا کافی نہیں ہے۔ تاہم
  

سب سے پہلے، رہنماؤں کو اپنی بیان بازی میں نرمی لانے کا عہد کرنا ہو گا، اور عام امریکیوں کو ہم سب کا مواخذہ 
  ہم ایسا نہ کریں، تو ہمیں اس کے نتائج کا انتخابی عمل اور عوامی رائے کی عدالت میں سامنا ہونا چاہیے۔کرنا ہو گا۔ 

  
دوسرا، ہمیں ان لوگوں کی مدد کے لیے حقیقی اقدامات کرنے ہوں گے جو ممکنہ طور پر تشدد کے راستے پر چلنے 

  ں۔جا رہے ہیں، تاکہ وہ رُک جائیں اور واپسی کی راہ پر چل پڑی
  

سیاہ فام باشندوں کے نسل پر مبنی  42اپنے عہدے پر پہلے سال کے دوران، میرے آبائی شہر بفلو کو نیو یارک کے 
قتل کی ہولناک واردات نے دہلا کر رکھ دیا تھا، جن کو صرف ان کی رنگت کی بنیاد پر نشانہ بنایا گیا۔ اس المیے کے 

وکنے کا واحد طریقہ یہ ہے کہ ہم ریڈ فلیگ قوانین کو مضبوط کر کے بعد، میں جان گئی کہ ان ہولناک واقعات کو ر
ذہنی عدم توازن کا شکار پرتشدد افراد کے قبضے میں ہتھیار آنے کے امکانات کو کم کریں، قانون نافذ کرنے والے 

ھام کا اداروں کے پاس آن لائن خطرات کی نگرانی کے لیے ضروری وسائل کی موجودگی یقینی بنائیں، اور روک ت
  ایسا ماڈل اپنائیں جو جامع اور کثیر الشعبہ مداخلتوں کو بروئے کار لا کر تشدد کو روک سکے۔

  
 Threat Assessment and)تھریٹ اسیسمنٹ اینڈ مینجمنٹ نیو یارک میں، اس نقطہ نظر کو مقامی 

TAM ،Management )کے قیام کے ذریعے عملی شکل دی گئی ہے۔ ان میں قانون نافذ کرنے والے ادارے،  ٹیمز
ذہنی صحت کے پیشہ ور افراد، اسکول کے اہلکار، بڑے آجر، عوامی تحفظ کا نظام اور نگہداشت صحت کے نظام 

و آخرکار تشدد شامل ہو سکتے ہیں۔ یہ سب مل کر اس گتھی کو سلجھاتے ہیں اور ان رویوں کی نشاندہی کرتے ہیں ج
  کی طرف لے جاتے ہیں۔

  
سے زیادہ  00222کی ٹیمز موجود ہیں اور انہوں نے مجموعی طور پر  TAMکاؤنٹیز اور نیو یارک سٹی میں  20آج 

کیسز میں مداخلت کی ہے۔ انٹرنیٹ اور نشریاتی ذرائع پر پھیلے غصے اور زہر فشانی کو مدنظر رکھتے ہوئے، ہمارا 
  بعد میں ردعمل دینا کافی نہیں ہے۔ —ہونے سے پہلے روکنا ہے  مقصد تشدد کو واقع

  
کو ہم سے بچھڑ جانے والوں کی زندگیوں کو  9/44سال قبل  01اس ہفتے میں نے اس مقدس مقام پر کھڑے ہو کر 

ناقابل بیان دہشت  —کو ہونے والے واقعات کے متعلق سوچا، جب  0224ستمبر  40خراج عقیدت پیش کیا۔ میں نے 
  ہماری قوم کی سب سے بڑی طاقت اس کا اتحاد بنی۔ —کے مقابلے میں 

میں نیو یارک کے شہریوں اور امریکیوں کو ترغیب دیتی ہوں کہ وہ اسی اتحاد کے جذبے کی طرف لوٹیں۔ سیاسی 
  تشدد کے لیے امریکہ میں کوئی جگہ نہیں ہے۔ جمہوریت بات چیت سے فروغ پاتی ہے، خونریزی سے نہیں۔

  
اگرچہ ہمارا ملک ایسے مواقع پر تقسیم کا شکار محسوس ہو سکتا ہے، میں اب بھی اپنے دل کی گہرائیوں سے یقین 

رکھتی ہوں کہ وہ رشتے جو ہمیں جوڑتے ہیں، ان قوتوں سے کہیں مضبوط ہیں جو ہمیں جدا کرنے کی کوشش کرتی 
: م سیاسی نقطہ نظر کے کسی بھی مقام پر ہوںہیں۔ ہم میں سے زیادہ تر لوگوں کے خواب ایک جیسے ہیں، چاہے ہ

ایک محفوظ جگہ ہمارے بچوں کے لیے، ہمارے کام کے لیے، خوشی منانے کے لیے اور بامقصد اور پرُوقار زندگی 
گزارنے کے لیے۔ یہ وہ امریکہ ہے جس کا تصور میں اپنے دل میں رکھتی ہوں، اور میرا یقین ہے کہ یہ ہر کسی کے 

  نا چاہیے۔دل میں موجود ہو
  

لہٰذا اس لمحے، آئیے ہم سب مل کر عزم کریں کہ ایک زیادہ محفوظ اور زیادہ برداشت والی دنیا بنائیں گے، صرف آج 
کے لیے نہیں بلکہ اپنے بچوں اور پوتے پوتیوں کے لیے بھی۔ ہمارے نے بہت کام کرنا ہے، لیکن ہمیشہ کی طرح، نیو 

  کے لیے تیار ہیں۔ یارک کے باشندے اور امریکی اس چیلنج
  

###  

